Прӧверитны школаын оборудование колӧ республикаса ӧтувъя велӧдан став заведениеын. 

 Татшӧм тшӧктӧм сетіс Коми Республикаса Юралысьӧс вежысь Виталий Стаханов Коми Республикаса йӧзӧс велӧдан министерстволы Сыктыв районӧ удж серти ветлігӧн. Юралысьӧс вежысь ветліс кык шӧр школаӧ, сідзжӧ Чуклӧм сиктса, коді вӧлі восьтӧма капитальнӧя дзоньталӧм бӧрын 2011 вося кӧч тӧлысьын.
«Йӧзӧс велӧдӧмын нуӧдӧм реформаяс тӧд вылӧ босьтӧмӧн колӧ ёнджыка вӧдитчыны инновацияясӧн. Та могысь школаяс ӧні могмӧдсьӧны мультимедийнӧй оборудованиеӧн. Сыӧн колӧ вӧдитчыны колана мында, медым бурмӧдны велӧдӧмсӧ», - пасйис В.Стаханов Чуклӧм сиктын школа видзӧдӧм бӧрын.
Таысь ӧтдор, Юралысьӧс вежысь прӧверитіс школаса сёянінын технологическӧй оборудование, тӧдмасис менюӧн.

«Ӧні выльмӧдӧны технологическӧй оборудованиесӧ школаса сёянінъясын став республика пасьта. Чуклӧмын тайӧ уджсӧ нуӧдӧма нин, сэні пӧшти став велӧдчысьӧс вердӧны пӧсь сёянӧн. Колӧ, мед тадзи вӧлі и мукӧд школаын. Школаясын став сёянінсӧ колӧ выльмӧдны быть таво», - висьталіс Виталий Стаханов.

